
内容概要

尝闻人生百年，有如隙驹，使泯泯以终，毫无所裨于人物，谓之虚生浪死，君子惜之。
若夫所谓神仙者，既已炼神归虚，炼形住世，为千万劫不死之身矣。
使徒驾苍龙，乘黄鹤，笛啸海风，棋弹山月，逍遥于无何有之乡，虚负此千万年之岁月，不更可惜乎
？
必也拯救生民，辅翊世运，体上帝好生之心，阐列祖同源之旨，扶树道法于无穷，斯可以上玉清，朝
金阙，而无愧为真人矣。
昔者纯阳吕祖从正阳帝君游，道既成，发愿欲度尽亿万劫人而后上升。
故至今飞鸾演化，虽妇人小子，无不知其名号者，而岳阳三醉，邯郸一枕，士大夫犹艳称之。
惜余束发受书，未习元教，窃疑海上三山，与人间隔绝，神仙之说，殆可信而未可信也。

章节摘录

纯阳子日：生为名臣，死为名神，臣不易名，神不易名，世人昏昏，不察其真。
天地之间，孰为重？
人为重。
人之中，孰为尊？
君为尊。
君之下，孰为贵？
臣为贵。
臣之内，孰为美？
忠为美。
世人有言：愿为良臣，不愿为忠臣。
此即道中门外汉，此即道中瞌睡翁。
何知有良，何知有忠？
逢尧舜之时，皋夔稷契；良臣也逢桀纣之时，龙逢比干忠臣也。
龙逢比干处尧舜之世，亦愿为良臣皋夔稷契；处桀纣之时，亦不得不为忠臣。
所谓忠者，诚一无欺，尽心竭力，敬事后食，坐镇朝端，大节不挠，小行必谨，至于临难，死义不事
二君，乃天地大道，人生至性。
譬如女子，夫死重嫁，承一夫颜色，复承一夫颜色，回忆前情，稍有烈气者，岂不羞杀！
是知冯道苏循之流，乃畜类同归，虽位至卿相，禄享千钟，乞人不屑。
何况于有志气者，故可以经纶廊庙；致治清明者，即可以犯颜敢诤；捍御封疆，视死如生，为忠为良
，易地皆然。
特时数不同，遇主有异，世人莫作两般看，莫作难易想。
幸而太平无事，主圣臣良，景星庆云昭其应，嘉禾瑞麦致其祥，是先帝之灵，苍生之福，社稷之长。
为臣而享富贵荣华，遇也不幸，而君骄臣谀诛戮贤良，繁扰海内，奸雄草寇，窃据一方，地震山崩，
时逢灾变，是上天之怒，苍生之灾，社稷之促。
为臣而困苦患难，尽节以终，分也。
知遇与分之所在，则不怨于天，不尤于人，尽己之心，听天之命而已。
余每读史，看历代以来，有获忠良之名，而究无忠良之实者，有二。
有先事一君，不见其忠，继事一君，方见其忠者，亦有二。
余今为世人拈出：一则翘君之过，以沽直名，多刻谏草以传子孙。
一则生平奸回，败国之事，临难死节，以盖前愆。
此有忠之名，究无忠之实也。
一则待之薄者，以薄报之；待之厚者，以厚报之。

媒体关注与评论

惟唐吕祖家世儒业，心慕元宗，从正阳帝君学金液还丹。
道成。
发大誓愿，愿度一切众生，于是游行字内，即以其学之所得者，作为咏歌，期以觉世。
晚遇黄龙祖师.深达佛理，于西来祖义，靡不融会贯通，固已悬崖撒手，百尺竿头，更进一步。
自是而龙沙显迹，化现三门，神游宇宙，遍驾慈航。
或五陵，或三楚，南历括苍，北游恒岱，虽村夫牧竖，莫不知有孚佑帝君.猗欤盛哉。
故其著作，《八品》传先圣不传之秘，《五品》阐《八品》未阐之精，《清微》、《参同》会三教于
一原，约多学于一贯。
至于《金丹直指》诸经，博综元妙，《敲爻》、《指玄》诸咏，原本羲文，以及醒心开迁善之门，仙
忏示悔过之要，斗光以消灾厄，涤氛iIii解尘嚣，昭昭然若日月之经天，洋洋乎若江河之行，地大无不
包，细无不举，可谓集《道藏》之大成，传千圣之慧灯者也。
　　——清·黄诚恕

编辑推荐

《吕洞宾全集》：清代乾隆版《吕祖全书》精校全本

